ՏԵՂԵԿԱՆՔ-ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ 
ԴԵԿՏԵՄԲԵՐԻ 29-Ի Հ.2387-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ
 ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> 
Հայաստանի Հանրապետության կառավարության որոշման նախագծի վերաբերյալ
<<Հայաստանի Հանրապետության կառավարության 2005 թվականի դեկտեմբերի 29-ի հ.2387-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման մեջ փոփոխություն կատարելու անհրաժեշտությունն առաջացել է <<Երևան քաղաքում տեղական ինքնակառավարման մասին>> Հայաստանի Հանրապետության 2009 թվականի հունվարի 15-ի ՀՕ-5-Ն օրենքի ընդունմամբ, որով Երևան քաղաքին տրվել է համայնքի իրավական կարգավիճակ, սահմանվել են ավագանու և Երևանի քաղաքապետի լիազորությունները:  
Իսկ որոշման մեջ լրացումներ կատարելու անհրաժեշտությունը պայմանավորված է հետևյալ հանգամանքով. 
ՀՀ կառավարության 2005 թվականի  դեկտեմբերի 29-ի <<Հայաստանի Հանրապետության կառավարության 2005 թվականի դեկտեմբերի 29-ի հ.2387-Ն որոշման մեջ փոփոխություններ և լրացումներ կատարելու մասին>> հ.2387-Ն որոշման 3-րդ կետով ՀՀ նախարարներին, ՀՀ մարզպետներին, Երևանի քաղաքապետին, ՀՀ պետական կառավարման այլ մարմինների ղեկավարներին հանձնարարվել է, իսկ ՀՀ տեղական ինքնակառավարման մարմինների ղեկավարներին առաջարկվել է` անշարժ գույքի գործող հասցեավորման 2 տարվա ընթացքում համապատասխանեցնել նույն որոշմամբ հաստատված կարգի /այսուհետ` Կարգ/ պահանջներին: 
Որոշման կիրարկմանը հաջորդող ժամանակահատվածում անշարժ գույքի հասցե տրամադրելու համար գույքի սեփականատերերի /օգտագործողների/ դիմումների /բացառությամբ Կարգի 31-րդ կետով սահմանված դեպքերի/ հիման վրա Երևանի քաղաքապետի որոշումներով հասցե է տրամադրվել թվով 24266 միավոր անշարժ գույքի, այդ թվում` 2006 թվականին` 1419, 2007 թվականին` 12786 և 2008 թվականին` 10061: Բազմաթիվ դիմումներ մերժվել են Կարգի 52-րդ կետի հատկանիշներով, հայտատուին տրամադրվել ` համապատասխան պարզաբանում:

Հաշվի առնելով անշարժ գույքի նկատմամբ իրավունքների պետական գրանցում կատարած, սակայն հասցե ստանալու նպատակով  Երևանի քաղաքապետարան դիմումներ չներկայացնելու, ինչպես նաև <<Երևան քաղաքում իրավունք հաստատող փաստաթղթերը չպահպանված անհատական բնակելի տների կարգավիճակի մասին>> ՀՀ օրենքի ու ՀՀ կառավարության 2006 թվականի մայիսի 18-ի <<Ինքնակամ կառույցների օրինականացման և տնօրինման կարգը հաստատելու մասին>> հ.912-Ն որոշման /որոնց գործողության համար ժամկետոյին սահմանափակումներ նախատեսված չեն/ շրջանակներում իրավունքների ձևակերպման ու, միաժամանակ, հասցեներ տրամադրելու գործընթացների շարունակականության հանգամանքները, անհրաժեշտություն է առաջացել կատարել համապատասխան փոփոխություն և անշարժ գույքի գործող հասցեավորումը Կարգին համապատասխանեցնելու ժամկետը Երևան քաղաքի մասով երկարացնել ևս երեք տարով: Նույն հանգամանքով է պայմանավորված նաև Կարգի 51-րդ կետում նախատեսված լրացումը:
Գ.ԲԵԳԼԱՐՅԱՆ
